
Seguindo a mesma estrutura
que iniciara en 27 Historias
para tomar a sopa, Ursula

Wölfel (Ruhrgebiet, Alemania,
1922) publica na colección “Se-
teleguas” de Kalandraka Editora
28 Historias para rir. A
modo de conto curto,
introducen o lector
nun mundo real e fic-
ticio porque as situa-
cións, os movementos
e actuacións dalgúns
protagonistas traspa-
san as coordenadas da
realidade e instálanse
na fantasía, escapan a
toda lóxica e superan a
barreira que separa o
posible do probable, a
vida cotiá da anécdota,
o desexo da dúbida, o
tanxible do inalcanza-
ble. E a palabra, sempre
a palabra, capaz de crear
variados decorados, es-
ceas multicolores, dispa-
ratadas situacións ou
curiosas asociacións que
proporcionan ao lector
unha singular visión do
entorno e permiten ollar
cada historia como un
relato autónomo capaz
de buscar a complicidade
do público e facelo partícipe
do surrealismo que envolve a na-
rración.

Dende a historia do neno que
contaxiou co seu sorriso a xente

que estaba con el nun portal
agardando a que escampase, ata a
historia dos bocexos que levou a
unha rapaza, a señora da tenda
de sombreiros, o home dos xor-
nais, o ciclista, o condutor e o po-
licía para casa, asistimos a unha
sucesión de narracións nas que

dalgunha forma se destila
humor, ben sexa pola asocia-
ción de ideas disparatadas
pola mestura de planos real
e irreal ou polo enxeño da
autora á hora de narrar e en
calquera caso atopamos un
pouso de lóxica que invita
sen dúbida á reflexión, a ir
máis alá na historia, a pro-
fundizar na esencia daquilo
que realmente fundamenta o
conto, porque a miúdo é no
absurdo onde se pode atopar
unha sorte de coherencia pa-
ra determinados comporta-
mentos ou mesmo ideoloxías.

A cada historia corresponde
unha ilustración e a cada ilus-
tración unha interpretación
plástica certamente interesan-
te no que constitúe un com-
plemento moi atractivo para o
texto. Trátase daquela de his-
torias sinxelas nas que a brevi-
dade da narración e a conci-
sión nas ideas xogan a favor da
lectura e a recepción da obra.

WÖLFEL, Ursula, 28 Historias
para rir, Ed. Kalandraka,
Pontevedra, 68 páxinas

Everest Galicia vén de come-
zar unha serie de relatos in-
seridos na colección “Mon-

taña Enacantada” e escritos por
María Reimóndez, os cales, prota-
gonizados por rapaces e rapazas
pretenden achegar aos máis pe-
quenos a algúns dos lugares máis
significativos e atractivos do terri-
torio galego.

Cun fío condutor de fondo, se ca-
dra ás veces pobre e pouco desen-
volvido, cada volume amosará
unha zona de Galicia. Neste
caso viaxamos á comarca do
Salnés á beira de Uxía, Brais e
o seu can Ulises que come-
zan o percorrido en Camba-
dos nun concurso de cans e
dende onde se desprazarán a
Dozo, San Sadurniño, illa de
Arousa, Ribadumia, Barran-
tes, A Lanzada, A Toxa ou Vi-
lagarcía para cumprir coas
probas marcadas no concur-
so. A historia serve de pretex-
to para amosar e nomear as
características fundamentais
de cada zona como é o caso
das nove ondas e do santua-
rio da Lanzada, mais a histo-
ria queda pobre a apenas se
afonda no seu argumento. De
feito os acontecementos son
presentados de maneira pre-
cipitada e mesmo o desenla-
ce, onde desenmascaran o
can que estaba a facer tram-
pas no concurso, chega de sú-
peto.

O interese fundamental do conto
radica no feito de inserir fotografí-
as e marcar unha ruta por unha
zona moi determinada que pode
promover as ganas dos rapaces de
coñecer novos lugares, as súas len-
das e tradicións.

Polo tanto, mais que un
obxecto de lectura poderia-
mos consideralo unha sor-
te de guía de viaxes infantil,
cunha linguaxe entendible
exenta de tecnicismos e
acompañada dunha peque-
na historia que, se cadra, fa-
rá que o grao de atención do
rapaz sexa maior ao consi-
derar o texto máis divertido.

Deste xeito, aínda que litera-
riamente a historia podería
estar máis traballada, non hai
dúbida de que se trata dunha
idea orixinal, cunha compo-
ñente plástica moi coidada
que conxuga as fotografías
coas ilustracións nunha tenta-
tiva de separar ficción e reali-
dade, que pode ser aproveita-
da tanto polos educadores co-
mo pola familia para planear
diferentes saídas que promo-

van tamén o interese polo medio e
a xeografía.

REIMÓNDEZ, María, O can
trampulleiro. Comarca do Salnés.(
Ilustr. Lino Sánchez) Ed. Everest
Galicia. A Coruña, 2006. 48
páxinas.

Saudar a vida
Xavier Seoane

Edicións Xerais. 296 páxinas

Este ensaio propón unha
defensa da cultura humanís-
tica nun mundo de gran
desenvolvemento científico,
tecnolóxico e produtivo,
mais no que a per-
soa carece moitas
veces dunha verda-
deira soberanía e
dunha plenitude de
horizontes e expec-
tativas culturais e vi-
tais. Unha cultura e
unha educación ri-
cas en valores e en-

raizadas no social, atentas ás
descubertas das ciencias na-
turais e sociais e ás creacións
técnicas e tenolóxicas, po-
den constituir, sen dúbida,

unhas ferramentas
imprescindibles pa-
ra a emancipación
humana e a realzia-
ción vital. Como su-
liña o autor, a cultu-
ra é esixente, pero
sempre outorga xe-
nerosas doses de fe-
licidade.

ANDEL DE NOVIDADES
M. Blanco Rivas

María Mariño
Carmen Blanco

Edicións Xerais. 160 páxinas

Este libro percorre, dun
xeito amplo e revelador, a
vida e a obra da figura cele-
brada nas Letras Galegas
2007. Carmen Blan-
co fai un estudo da
dimensión humana,
biográfica, literaria e
histórica de María
Mariño, acometen-
do un fundamenta-
do estudo da súa
poesía. Aborda asi-
mesmo cuestións

problemáticas como a idade
da poetisa, a súa imaxe físi-
ca, o seu estatus de escritora,
o seu afastamento da cultu-

ra oficial e o suposto
achegamento á cul-
tura popular, así co-
mo as influencias de
Rosalía e Novoney-
ra. Ademáis o libro
realiza un percorri-
do polas escasas que
a escritora noiesa
mantivo en vida.

Poesía relixiosa en galego
Victorino Pérez Prieto

Editorial Toxosoutos. 275 páxinas

Non é unha novidade
falar da presenza constante
do tema relixioso na poesía
galega, sobre todo tendo en
conta que se ten re-
petido en múltiples
ocasións que o gale-
go é unha lingua
particularmente do-
tada para a poesía. A
presente antoloxía,
que reúne obras de
carácter espiritual
ou relixioso de case

un centenar de poetas, e de-
bedora da aportación de Xe-
sús Portas Ferro, poeta e
compositor de cantigas reli-

xiosas para la Igrexa
galega, e do valioso
volume Galiza reza,
que José Martinho
Montero foi publi-
cando na folla pas-
toral Boa Nova, edi-
tada en Ferrol ao
longo dos últimos
números (1980-82).

A mirada impasíbel
Alberte Pagán

Edicións Positivas. 229 páxinas

Malia ser Andy Warhol
un dos artistas e personaxes
máis famosos do século XX,
a súa obra, especialmente a
cinematofráfica, segue a
permanecer oculta
para o público e non
abundan os libros
dedicados ao seu ci-
nema. Emporiso A
mirada impasíbel,
un estudo de Alber-
te Pagán, convértese
no primeiro ensaio
que analisa as pelí-

culas da primera época. E
faino partindo da realidade
dos propios filmes e queren-
do fuxir das versións con-
ceptuais. Deste xeito, Alber-

te Pagán reivindica
a plasticidade e a es-
tética da súa obra
fílmica, lonxe das
habituais interpre-
tacións conceptua-
listas, para as que a
idea é máis impor-
tante que o obxecto
fílmico en si.


